
CRONICA DO ACTO DE CELEBRACION DO DIA DAS LETRAS GALEGAS 2024

Unha vez mais, a Asociacién de alumnos e exalumnos do PUM do campus de Vigo, Aulas
de Formacidn Aberta, ten organizado un acto, co gallo da celebracién do Dia das Letras
Galegas; este ano dedicado a escritora corufesa Luisa Villalta Gdmez; que, por mor de
diferentes incompatibilidades, foi adiantado o dia 15 deste mes de Maio.

Presidida polo Reitor, a mesa presidencial completdbase coa Vicedecana da Facultade
de Comercio -que foi quen cedeu o uso do seu paraninfo- a Presidenta da Asociacion e
a conferenciante, a numeraria da RAG e unha das impulsoras da distincion, Margarita
Ledo Andion.

Con puntualidade galega, en verbas do Reitor, as 12 horas dabase comenzo o programa
preestablecido, principiando por unha primeira actuacion do quinteto de vento
D’Ribeira, e a seguir, a lectura dun pardgrafo da autoria da homenaxeada, a cargo do
alumno Manuel Rodriguez Diaz, que resultou moi emotiva; hasta o punto que a
conferenciante —que foi quen seleccionou o texto- adicoulle, na mifia opinién, o maior
eloxio posible: “recitou como lle teria gostado a Luisa que se fixera”.

Tras dunha nova actuacién do grupo musical, coa previa presentacion do mesmo polo
que é o profesor dos seus compofientes no Conservatorio de Vigo, comenzou a sua
disertacion Margarita Ledo, quen demostrou ter un profundo cofilecemento da figura e
da obra de Luisa Villalta; laidndose de que, obras de seu, sigan sen chegar as librerias
ou, de que as xa publicadas ainda non tefien sido reeditadas. As causas poden ser moi
variadas, pero tal vez non sexa menor o feito que escribia nun galego de minimos (via
intermedia entre o normativo e o reintegracionista). Tal vez por iso que tamén tefa un
maior recofecemento en Portugal.

Unha faceta que alguns descofieciamos é a formacidon musical de Luisa, que chegou a
acadar unha titulacidn superior en violin, e a formar parte, entre outras agrupacions, da
Xoven Orquestra de Galicia (Este feito fiou moi ben coa eleccién do quinteto que
amenizou o acto). Inda que lle chegaron a suxerir que se podia adicar profesionalmente
a musica, finalmente decantouse polo ensino.

Centrandose na homenaxeada, dixo que era posuidora dun pensamento ludico e
comprometido, co que ten creado unha obra singular e sélida. Como exemplo, entre
outros mais que non se comentan por non alargar esta resefia, citou Papagaio, unha das
mais cofiecidas, onde se pon na pel das prostitutas que habitaban o barrio corufiés
homdnimo, sen medo a visibilizarse nun lugar que a maioria tentaba evitar; dando
constancia asi do seu espirito rompedor e reivindicativo. Neste senso, sacou a colacion
tamén como ten sido pioneira en determinados posicionamentos de vangarda.

O remate, a presidenta da Asociacidn, fixolle entrega duna escultura, do artista Acisclo
Manzano, feita por encargo, que valorou sobre maneira, xa que cofiece persoalmente o
artista, do que di conservar dende fai xa anos, un chaveiro da sua autoria.

Despois dunhas verbas laudatorias do Reitor para a conferenciante e para o acto en si,
dou paso o grupo musical que, con todos de pé, interpretou o Himno Galego; que, na
medida das posibilidades de cada quen, tratamos de acompasar cantando a letra do
inesquecible Pondal.

Para rematar, serviuse un sixelo convite, a base de petiscos variados, no vestibulo da
Facultade, xa que logo, a choiva impediu que se fixera na terraza como estaba previsto.

Finalmente dicir que todo o acto ten sido retransmitido por UvigoTV, canle 1, via
streaming, para todo o mundo, e que, unha vez editado o video, sera colgado na paxina
web da Asociacion.

Leonardo Pérez Ferreiro

Secretario de Aulas de Formacién Aberta

Vigo, 16 de Maio de 2024

